
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ನ್ತೃತೀಯಕಾಣ್ಡೇ  ತೃತೀಯಃ  ಪ್ರಶ್ನಃ  –
ವೈಕೃತವಿಧೀನಾಮಭಿಧಾನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಅಗ್ನೇ॑  ತೇಜಸ್ವಿ -ನ್ತೇಜ॒ಸ್ವೀ  ತ್ವ -ನ್ದೇ॒ವೇಷು॑
ಭೂಯಾ॒ಸ್ತೇಜ॑ಸ್ವನ್ತ॒ -ಮ್ಮಾಮಾಯು॑ಷ್ಮನ್ತಂ॒ -
ವಁರ್ಚ॑ಸ್ವನ್ತ -ಮ್ಮನು॒ಷ್ಯೇ॑ಷು  ಕುರು  ದೀ॒ಖ್ಷಾಯೈ॑  ಚ
ತ್ವಾ॒  ತಪ॑ಸಶ್ಚ॒  ತೇಜ॑ಸೇ  ಜುಹೋಮಿ  ತೇಜೋ॒ವಿದ॑ಸಿ॒
ತೇಜೋ॑  ಮಾ॒  ಮಾ  ಹಾ॑ಸೀ॒ನ್ಮಾ -ಽಹ -ನ್ತೇಜೋ॑  ಹಾಸಿಷ॒ -ಮ್ಮಾ
ಮಾ -ನ್ತೇಜೋ॑  ಹಾಸೀ॒ದಿನ್ದ್ರೌ॑ಜಸ್ವಿನ್ನೋಜ॒ಸ್ವೀ  ತ್ವ -
ನ್ದೇ॒ವೇಷು॑  ಭೂಯಾ॒  ಓಜ॑ಸ್ವನ್ತ॒ -
ಮ್ಮಾಮಾಯು॑ಷ್ಮನ್ತಂ॒ -ವಁರ್ಚ॑ಸ್ವನ್ತ -ಮ್ಮನು॒ಷ್ಯೇ॑ಷು
ಕುರು॒  ಬ್ರಹ್ಮ॑ಣಶ್ಚ  ತ್ವಾ  ಖ್ಷ॒ತ್ರಸ್ಯ॒  ಚೌ - [
ಖ್ಷ॒ತ್ರಸ್ಯ॒  ಚ , ಓಜ॑ಸೇ  ಜುಹೋಮ್ಯೋಜೋ॒ವಿ -] 1

-ಜ॑ಸೇ  ಜುಹೋಮ್ಯೋಜೋ॒ವಿ -ದ॒ಸ್ಯೋಜೋ॑  ಮಾ॒  ಮಾ
ಹಾ॑ಸೀ॒ನ್ಮಾ -ಽಹಮೋಜೋ॑  ಹಾಸಿಷ॒ -ಮ್ಮಾ  ಮಾಮೋಜೋ॑  ಹಾಸೀ॒ -
ಥ್ಸೂರ್ಯ॑  ಭ್ರಾಜಸ್ವಿ -ನ್ಭ್ರಾಜ॒ಸ್ವೀ  ತ್ವ -
ನ್ದೇ॒ವೇಷು॑  ಭೂಯಾ॒  ಭ್ರಾಜ॑ಸ್ವನ್ತ॒ -
ಮ್ಮಾಮಾಯು॑ಷ್ಮನ್ತಂ॒ -ವಁರ್ಚ॑ಸ್ವನ್ತ -ಮ್ಮನು॒ಷ್ಯೇ॑ಷು
ಕುರು  ವಾ॒ಯೋಶ್ಚ॑  ತ್ವಾ॒ -ಽಪಾಞ್ಚ॒  ಭ್ರಾಜ॑ಸೇ
ಜುಹೋಮಿಸುವ॒ರ್ವಿದ॑ಸಿ॒  ಸುವ॑ರ್ಮಾ॒  ಮಾ  ಹಾ॑ಸೀ॒ನ್ಮಾ -
ಽಹಗ್ಂ  ಸುವ॑ರ್ ಹಾಸಿಷ॒ -ಮ್ಮಾ  ಮಾಗ್ಂ  ಸುವ॑ರ್ ಹಾಸೀ॒ -
ನ್ಮಯಿ॑  ಮೇ॒ಧಾ -ಮ್ಮಯಿ॑  ಪ್ರ॒ಜಾ -ಮ್ಮಯ್ಯ॒ಗ್ನಿಸ್ತೇಜೋ॑
ದಧಾತು॒  ಮಯಿ॑  ಮೇ॒ಧಾ -ಮ್ಮಯಿ॑  ಪ್ರ॒ಜಾ -ಮ್ಮಯೀನ್ದ್ರ॑
ಇನ್ದ್ರಿ॒ಯ -ನ್ದ॑ಧಾತು॒  ಮಯಿ॑  ಮೇ॒ಧಾ -ಮ್ಮಯಿ॑  ಪ್ರ॒ಜಾ -
ಮ್ಮಯಿ॒  ಸೂರ್ಯೋ॒  ಭ್ರಾಜೋ॑  ದಧಾತು  ॥  2 ॥
(ಖ್ಷ॒ತ್ರಸ್ಯ॑  ಚ॒  – ಮಯಿ॒  – ತ್ರಯೋ॑ವಿಗ್ಂಶತಿಶ್ಚ ) (ಅ .
1)



ವಾ॒ಯುರ್ ಹಿ॑ಕಂ॒ರ್ತಾ -ಽಗ್ನಿಃ  ಪ್ರ॑ಸ್ತೋ॒ತಾ
ಪ್ರ॒ಜಾಪ॑ತಿ॒ -ಸ್ಸಾಮ॒  ಬೃಹ॒ಸ್ಪತಿ॑ರುದ್ಗಾ॒ತಾ
ವಿಶ್ವೇ॑  ದೇ॒ವಾ  ಉ॑ಪಗಾ॒ತಾರೋ॑  ಮ॒ರುತಃ॑
ಪ್ರತಿಹ॒ರ್ತಾರ॒  ಇನ್ದ್ರೋ॑  ನಿ॒ಧನ॒ನ್ತೇ  ದೇ॒ವಾಃ
ಪ್ರಾ॑ಣ॒ಭೃತಃ॑  ಪ್ರಾ॒ಣ -ಮ್ಮಯಿ॑  ದಧತ್ವೇ॒ತದ್ವೈ
ಸರ್ವ॑ಮದ್ಧ್ವ॒ರ್ಯು -
ರು॑ಪಾಕು॒ರ್ವನ್ನು॑ದ್ಗಾ॒ತೃಭ್ಯ॑  ಉ॒ಪಾಕ॑ರೋತಿ॒  ತೇ
ದೇ॒ವಾಃ  ಪ್ರಾ॑ಣ॒ಭೃತಃ॑  ಪ್ರಾ॒ಣ -ಮ್ಮಯಿ॑
ದಧ॒ತ್ವಿತ್ಯಾ॑ಹೈ॒ತದೇ॒ವ  ಸವ॑ರ್ಮಾ॒ತ್ಮ -ನ್ಧ॑ತ್ತ॒
ಇಡಾ॑  ದೇವ॒ಹೂ  ರ್ಮನು॑ -ರ್ಯಜ್ಞ॒ನೀ -
ರ್ಬೃಹ॒ಸ್ಪತಿ॑ರುಕ್ಥಾಮ॒ದಾನಿ॑  ಶಗ್ಂಸಿಷ॒ -ದ್ವಿಶ್ವೇ॑
ದೇ॒ವಾ - [ದೇ॒ವಾಃ , ಸೂ॒ಕ್ತ॒ವಾಚಃ॒  ಪೃಥಿ॑ವಿ ] 3

-ಸ್ಸೂ᳚ಕ್ತ॒ವಾಚಃ॒  ಪೃಥಿ॑ವಿ  ಮಾತ॒ರ್ಮಾ  ಮಾ॑ಹಿಗ್ಂಸೀ॒
ರ್ಮಧು॑  ಮನಿಷ್ಯೇ॒  ಮಧು॑  ಜನಿಷ್ಯೇ॒  ಮಧು॑ವಖ್ಷ್ಯಾಮಿ॒
ಮಧು॑ವದಿಷ್ಯಾಮಿ॒  ಮಧು॑ಮತೀ -ನ್ದೇ॒ವೇಭ್ಯೋ॒
ವಾಚ॑ಮುದ್ಯಾಸಗ್ಂ  ಶುಶ್ರೂ॒ಷೇಣ್ಯಾ᳚ -
ಮ್ಮನು॒ಷ್ಯೇ᳚ಭ್ಯ॒ಸ್ತ -ಮ್ಮಾ॑  ದೇ॒ವಾ  ಅ॑ವನ್ತು
ಶೋ॒ಭಾಯೈ॑  ಪಿ॒ತರೋ -ಽನು॑  ಮದನ್ತು  ॥  4 ॥
(ಶ॒ಗ್ಂ॒ಸಿ॒ಷ॒ -ದ್ವಿಶ್ವೇ॑  ದೇ॒ವಾ  –
ಅ॒ಷ್ಟಾವಿಗ್ಂ॑ಶತಿಶ್ಚ ) (ಅ . 2)

ವಸ॑ವಸ್ತ್ವಾ॒  ಪ್ರವ॑ಹನ್ತು  ಗಾಯ॒ತ್ರೇಣ॒  ಛನ್ದ॑ಸಾ॒ -
ಽಗ್ನೇಃ  ಪ್ರಿ॒ಯ -ಮ್ಪಾಥ॒  ಉಪೇ॑ಹಿ  ರು॒ದ್ರಾಸ್ತ್ವಾ॒
ಪ್ರವೃ॑ಹನ್ತು॒  ತ್ರೈಷ್ಟು॑ಭೇನ॒  ಛನ್ದ॒ಸೇನ್ದ್ರ॑ಸ್ಯ
ಪ್ರಿ॒ಯ -ಮ್ಪಾಥ॒  ಉಪೇ᳚ಹ್ಯಾದಿ॒ತ್ಯಾಸ್ತ್ವಾ॒
ಪ್ರವೃ॑ಹನ್ತು॒  ಜಾಗ॑ತೇನ॒  ಛನ್ದ॑ಸಾ॒  ವಿಶ್ವೇ॑ಷಾ -
ನ್ದೇ॒ವಾನಾ᳚ -ಮ್ಪ್ರಿ॒ಯ -ಮ್ಪಾಥ॒  ಉಪೇ॑ಹಿ॒  ಮಾನ್ದಾ॑ಸು
ತೇ  ಶುಕ್ರ  ಶು॒ಕ್ರಮಾ  ಧೂ॑ನೋಮಿ  ಭ॒ನ್ದನಾ॑ಸು॒
ಕೋತ॑ನಾಸು॒  ನೂತ॑ನಾಸು॒  ರೇಶೀ॑ಷು॒  ಮೇಷೀ॑ಷು॒  ವಾಶೀ॑ಷು
ವಿಶ್ವ॒ಭೃಥ್ಸು॒  ಮಾದ್ಧ್ವೀ॑ಷು  ಕಕು॒ಹಾಸು॒
ಶಕ್ವ॑ರೀಷು  [ ] 5

ಶು॒ಕ್ರಾಸು॑  ತೇ  ಶುಕ್ರ  ಶು॒ಕ್ರಮಾ  ಧೂ॑ನೋಮಿ  ಶು॒ಕ್ರ -
ನ್ತೇ॑  ಶು॒ಕ್ರೇಣ॑  ಗೃಹ್ಣಾ॒ಮ್ಯಹ್ನೋ॑  ರೂ॒ಪೇಣ॒
ಸೂರ್ಯ॑ಸ್ಯ  ರ॒ಶ್ಮಿಭಿಃ॑  ॥  ಆ -ಽಸ್ಮಿ॑ನ್ನು॒ಗ್ರಾ
ಅ॑ಚುಚ್ಯವುರ್ದಿ॒ವೋ  ಧಾರಾ॑  ಅಸಶ್ಚತ  ॥  ಕ॒ಕು॒ಹಗ್ಂ
ರೂ॒ಪಂ -ವೃಁ॑ಷ॒ಭಸ್ಯ॑  ರೋಚತೇ  ಬೃ॒ಹ -ಥ್ಸೋಮ॒ -ಸ್ಸೋಮ॑ಸ್ಯ
ಪುರೋ॒ಗಾ -ಶ್ಶು॒ಕ್ರ -ಶ್ಶು॒ಕ್ರಸ್ಯ॑  ಪುರೋ॒ಗಾಃ  ॥  ಯ -
ತ್ತೇ॑  ಸೋ॒ಮಾದಾ᳚ಭ್ಯ॒ -ನ್ನಾಮ॒  ಜಾಗೃ॑ವಿ॒  ತಸ್ಮೈ॑  ತೇ
ಸೋಮ॒  ಸೋಮಾ॑ಯ॒  ಸ್ವಾಹೋ॒ಶಿ -ಕ್ತ್ವ -ನ್ದೇ॑ವ  ಸೋಮ



ಗಾಯ॒ತ್ರೇಣ॒  ಛನ್ದ॑ಸಾ॒ -ಽಗ್ನೇಃ  [ಛನ್ದ॑ಸಾ॒ -ಽಗ್ನೇಃ ,
ಪ್ರಿ॒ಯ -ಮ್ಪಾಥೋ॒ ] 6

ಪ್ರಿ॒ಯ -ಮ್ಪಾಥೋ॒  ಅಪೀ॑ಹಿ  ವ॒ಶೀ  ತ್ವ -ನ್ದೇ॑ವ  ಸೋಮ॒
ತ್ರೈಷ್ಟು॑ಭೇನ॒  ಛನ್ದ॒ಸೇನ್ದ್ರ॑ಸ್ಯ  ಪ್ರಿ॒ಯ -
ಮ್ಪಾಥೋ॒  ಅಪೀ᳚ಹ್ಯ॒ಸ್ಮಥ್ಸ॑ಖಾ॒  ತ್ವ -ನ್ದೇ॑ವ  ಸೋಮ॒
ಜಾಗ॑ತೇನ॒  ಛನ್ದ॑ಸಾ॒  ವಿಶ್ವೇ॑ಷಾ -ನ್ದೇ॒ವಾನಾ᳚ -
ಮ್ಪ್ರಿ॒ಯ -ಮ್ಪಾಥೋ॒  ಅಪೀ॒ಹ್ಯಾ  ನಃ॑  ಪ್ರಾ॒ಣ  ಏ॑ತು
ಪರಾ॒ವತ॒  ಆ -ಽನ್ತರಿ॑ಖ್ಷಾದ್ದಿ॒ವಸ್ಪರಿ॑  ।  ಆಯುಃ॑
ಪೃಥಿ॒ವ್ಯಾ  ಅದ್ಧ್ಯ॒ಮೃತ॑ಮಸಿ  ಪ್ರಾ॒ಣಾಯ॑  ತ್ವಾ  ॥
ಇ॒ನ್ದ್ರಾ॒ಗ್ನೀ  ಮೇ॒  ವರ್ಚಃ॑  ಕೃಣುತಾಂ॒ -ವಁರ್ಚ॒ -
ಸ್ಸೋಮೋ॒  ಬೃಹ॒ಸ್ಪತಿಃ॑  ।  ವರ್ಚೋ॑  ಮೇ॒  ವಿಶ್ವೇ॑ದೇ॒ವಾ
ವರ್ಚೋ॑  ಮೇ  ಧತ್ತಮಶ್ವಿನಾ  ॥  ದ॒ಧ॒ನ್ವೇ  ವಾ॒  ಯದೀ॒ಮನು॒
ವೋಚ॒ದ್ಬ್ರಹ್ಮಾ॑ಣಿ॒  ವೇರು॒  ತತ್  ।  ಪರಿ॒  ವಿಶ್ವಾ॑ನಿ॒
ಕಾವ್ಯಾ॑  ನೇ॒ಮಿಶ್ಚ॒ಕ್ರಮಿ॑ವಾ  ಭವತ್  ॥  7 ॥
(ಶಕ್ವ॑ರೀಷ್ವ॒  – ಗ್ನೇ  – ರ್ಬೃಹ॒ಸ್ಪತಿಃ॒  –
ಪಞ್ಚ॑ವಿಗ್ಂಶತಿಶ್ಚ ) (ಅ . 3)

ಏ॒ತದ್ವಾ  ಅ॒ಪಾ -ನ್ನಾ॑ಮ॒ಧೇಯ॒ -ಙ್ಗುಹ್ಯಂ॒ -ಯಁದಾ॑ಧಾ॒ವಾ
ಮಾನ್ದಾ॑ಸು  ತೇ  ಶುಕ್ರ  ಶು॒ಕ್ರಮಾ
ಧೂ॑ನೋ॒ಮೀತ್ಯಾ॑ಹಾ॒ಪಾಮೇ॒ವ  ನಾ॑ಮ॒ಧೇಯೇ॑ನ॒  ಗುಹ್ಯೇ॑ನ
ದಿ॒ವೋ  ವೃಷ್ಟಿ॒ಮವ॑  ರುನ್ಧೇ  ಶು॒ಕ್ರ -ನ್ತೇ॑  ಶು॒ಕ್ರೇಣ॑
ಗೃಹ್ಣಾ॒ಮೀತ್ಯಾ॑ಹೈ॒ತದ್ವಾ  ಅಹ್ನೋ॑  ರೂ॒ಪಂ -
ಯಁದ್ರಾತ್ರಿ॒ -ಸ್ಸೂರ್ಯ॑ಸ್ಯ  ರ॒ಶ್ಮಯೋ॒  ವೃಷ್ಟ್ಯಾ॑
ಈಶ॒ತೇ -ಽಹ್ನ॑  ಏ॒ವ  ರೂ॒ಪೇಣ॒  ಸೂರ್ಯ॑ಸ್ಯ
ರ॒ಶ್ಮಿಭಿ॑ರ್ದಿ॒ವೋ  ವೃಷ್ಟಿ॑ -ಞ್ಚ್ಯಾವಯ॒ತ್ಯಾ -
ಽಸ್ಮಿ॑ನ್ನು॒ಗ್ರಾ  [-ಽಸ್ಮಿ॑ನ್ನು॒ಗ್ರಾಃ ,
ಅ॒ಚು॒ಚ್ಯ॒ವು॒ರಿತ್ಯಾ॑ಹ ] 8

ಅ॑ಚುಚ್ಯವು॒ರಿತ್ಯಾ॑ಹ  ಯಥಾಯ॒ಜುರೇ॒ವೈತ -ತ್ಕ॑ಕು॒ಹಗ್ಂ
ರೂ॒ಪಂ -ವೃಁ॑ಷ॒ಭಸ್ಯ॑  ರೋಚತೇ  ಬೃ॒ಹದಿತ್ಯಾ॑ಹೈ॒ತದ್ವಾ
ಅ॑ಸ್ಯ  ಕಕು॒ಹಗ್ಂ  ರೂ॒ಪಂ -ಯಁ -ದ್ವೃಷ್ಟೀ॑  ರೂ॒ಪೇಣೈ॒ವ
ವೃಷ್ಟಿ॒ಮವ॑  ರುನ್ಧೇ॒  ಯತ್ತೇ॑  ಸೋ॒ಮಾದಾ᳚ಭ್ಯ॒ -ನ್ನಾಮ॒
ಜಾಗೃ॒ವೀತ್ಯಾ॑ಹೈ॒ಷ  ಹ॒  ವೈ  ಹ॒ವಿಷಾ॑  ಹ॒ವಿರ್ಯ॑ಜತಿ॒  ಯೋ
-ಽದಾ᳚ಭ್ಯ -ಙ್ಗೃಹೀ॒ತ್ವಾ  ಸೋಮಾ॑ಯ  ಜು॒ಹೋತಿ॒ಪರಾ॒  ವಾ
ಏ॒ತಸ್ಯಾ -ಽಽಯುಃ॑  ಪ್ರಾ॒ಣ  ಏ॑ತಿ॒  [ಪ್ರಾ॒ಣ  ಏ॑ತಿ , ಯೋ -
ಽಗ್ಂ॑ಶು -] 9

ಯೋ -ಽಗ್ಂ॑ಶು -ಙ್ಗೃ॒ಹ್ಣಾತ್ಯಾ  ನಃ॑  ಪ್ರಾ॒ಣ  ಏ॑ತು
ಪರಾ॒ವತ॒  ಇತ್ಯಾ॒ಹಾ -ಽಽಯು॑ರೇ॒ವ  ಪ್ರಾ॒ಣಮಾ॒ತ್ಮ -
ನ್ಧ॑ತ್ತೇ॒  ಽಮೃತ॑ಮಸಿ  ಪ್ರಾ॒ಣಾಯ॒  ತ್ವೇತಿ॒



ಹಿರ॑ಣ್ಯಮ॒ಭಿ  ವ್ಯ॑ನಿತ್ಯ॒ಮೃತಂ॒ -ವೈಁ
ಹಿರ॑ಣ್ಯ॒ಮಾಯುಃ॑  ಪ್ರಾ॒ಣೋ॑ -ಽಮೃತೇ॑ನೈ॒ವಾ -
ಽಽಯು॑ರಾ॒ತ್ಮ -ನ್ಧ॑ತ್ತೇ  ಶ॒ತಮಾ॑ನ -ಮ್ಭವತಿ  ಶ॒ತಾಯುಃ॒
ಪುರು॑ಷ -ಶ್ಶ॒ತೇನ್ದ್ರಿ॑ಯ॒  ಆಯು॑ಷ್ಯೇ॒ವೇನ್ದ್ರಿ॒ಯೇ
ಪ್ರತಿ॑ತಿಷ್ಠತ್ಯ॒ಪ  ಉಪ॑  ಸ್ಪೃಶತಿ  ಭೇಷ॒ಜಂ -ವಾಁ  ಆಪೋ॑
ಭೇಷ॒ಜಮೇ॒ವ  ಕು॑ರುತೇ  ॥  10 ॥
(ಉ॒ಗ್ರಾ  – ಏ॒ತ್ಯಾ  – ಪ॒  – ಸ್ತ್ರೀಣಿ॑  ಚ ) (ಅ . 4)

ವಾ॒ಯುರ॑ಸಿ  ಪ್ರಾ॒ಣೋ  ನಾಮ॑  ಸವಿ॒ತುರಾಧಿ॑ಪತ್ಯೇ -ಽಪಾ॒ನ -
ಮ್ಮೇ॑  ದಾ॒ಶ್ಚಖ್ಷು॑ರಸಿ॒  ಶ್ರೋತ್ರ॒ -ನ್ನಾಮ॑
ಧಾ॒ತುರಾಧಿ॑ಪತ್ಯ॒  ಆಯು॑ರ್ಮೇ  ದಾ  ರೂ॒ಪಮ॑ಸಿ॒  ವರ್ಣೋ॒
ನಾಮ॒  ಬೃಹ॒ಸ್ಪತೇ॒ರಾಧಿ॑ಪತ್ಯೇ  ಪ್ರ॒ಜಾ -ಮ್ಮೇ॑  ದಾ
ಋ॒ತಮ॑ಸಿ  ಸ॒ತ್ಯ -ನ್ನಾಮೇನ್ದ್ರ॒ಸ್ಯಾ -ಽಽಧಿ॑ಪತ್ಯೇ
ಖ್ಷ॒ತ್ರ -ಮ್ಮೇ॑  ದಾ  ಭೂ॒ತಮ॑ಸಿ॒  ಭವ್ಯ॒ -ನ್ನಾಮ॑
ಪಿತೃ॒ಣಾಮಾಧಿ॑ಪತ್ಯೇ॒ -ಽಪಾ -ಮೋಷ॑ಧೀನಾ॒ -ಙ್ಗರ್ಭ॑ -ನ್ಧಾ
ಋ॒ತಸ್ಯ॑  ತ್ವಾ॒  ವ್ಯೋ॑ಮನ  ಋ॒ತಸ್ಯ॑  [ ] 11

ತ್ವಾ॒  ವಿಭೂ॑ಮನ  ಋ॒ತಸ್ಯ॑  ತ್ವಾ॒  ವಿಧ॑ರ್ಮಣ  ಋ॒ತಸ್ಯ॑
ತ್ವಾ  ಸ॒ತ್ಯಾಯ॒ರ್ತಸ್ಯ॑  ತ್ವಾ॒  ಜ್ಯೋತಿ॑ಷೇ
ಪ್ರ॒ಜಾಪ॑ತಿ  ರ್ವಿ॒ರಾಜ॑ಮಪಶ್ಯ॒ -ತ್ತಯಾ॑  ಭೂ॒ತ -ಞ್ಚ॒
ಭವ್ಯ॑ -ಞ್ಚಾ  ಸೃಜತ॒  ತಾಮೃಷಿ॑ಭ್ಯಸ್ತಿ॒ರೋ॑ -ಽದಧಾ॒ -ತ್ತಾ
-ಞ್ಜ॒ಮದ॑ಗ್ನಿ॒ಸ್ತಪ॑ಸಾ -ಽ  ಪಶ್ಯ॒ -ತ್ತಯಾ॒  ವೈ  ಸ
ಪೃಶ್ಞೀ॒ನ್  ಕಾಮಾ॑ನಸೃಜತ॒  ತ -ತ್ಪೃಶ್ಞೀ॑ನಾ -
ಮ್ಪೃಶ್ಞಿ॒ತ್ವಂ -ಯಁ -ತ್ಪೃಶ್ಞ॑ಯೋ  ಗೃ॒ಹ್ಯನ್ತೇ॒
ಪೃಶ್ಞೀ॑ನೇ॒ವ  ತೈಃ  ಕಾಮಾ॒ನ್॒ . ಯಜ॑ಮಾ॒ನೋ -ಽವ॑  ರುನ್ಧೇ
ವಾ॒ಯುರ॑ಸಿ  ಪ್ರಾ॒ಣೋ  [ವಾ॒ಯುರ॑ಸಿ  ಪ್ರಾ॒ಣಃ ,
ನಾಮೇತ್ಯಾ॑ಹ ] 12

ನಾಮೇತ್ಯಾ॑ಹ  ಪ್ರಾಣಾಪಾ॒ನಾವೇ॒ವಾವ॑  ರುನ್ಧೇ॒
ಚಖ್ಷು॑ರಸಿ॒  ಶ್ರೋತ್ರ॒ -ನ್ನಾಮೇತ್ಯಾ॒ಹಾ -
ಽಽಯು॑ರೇ॒ವಾವ॑  ರುನ್ಧೇ  ರೂ॒ಪಮ॑ಸಿ॒  ವರ್ಣೋ॒
ನಾಮೇತ್ಯಾ॑ಹ  ಪ್ರ॒ಜಾಮೇ॒ವಾವ॑  ರುನ್ಧಋ॒ತಮ॑ಸಿ  ಸ॒ತ್ಯ -
ನ್ನಾಮೇತ್ಯಾ॑ಹ  ಖ್ಷ॒ತ್ರಮೇ॒ವಾವ॑  ರುನ್ಧೇ  ಭೂ॒ತಮ॑ಸಿ॒
ಭವ್ಯ॒ -ನ್ನಾಮೇತ್ಯಾ॑ಹ  ಪ॒ಶವೋ॒  ವಾ  ಅ॒ಪಾಮೋಷ॑ಧೀನಾ॒ -
ಙ್ಗರ್ಭಃ॑  ಪ॒ಶೂನೇ॒ವಾ - [ಪ॒ಶೂನೇ॒ವ , ಅವ॑  ರುನ್ಧ ] 13

-ವ॑  ರುನ್ಧ  ಏ॒ತಾವ॒ದ್ವೈ  ಪುರು॑ಷ -ಮ್ಪ॒ರಿತ॒ಸ್ತದೇ॒ವಾವ॑
ರುನ್ಧ  ಋ॒ತಸ್ಯ॑  ತ್ವಾ॒  ವ್ಯೋ॑ಮನ॒  ಇತ್ಯಾ॑ಹೇ॒ಯಂ -ವಾಁ
ಋ॒ತಸ್ಯ॒  ವ್ಯೋ॑ಮೇ॒ಮಾಮೇ॒ವಾಭಿ  ಜ॑ಯತ್ಯೃ॒ತಸ್ಯ॑
ತ್ವಾ॒  ವಿಭೂ॑ಮನ॒  ಇತ್ಯಾ॑ಹಾ॒ -ಽನ್ತರಿ॑ಖ್ಷಂ॒ -ವಾಁ
ಋ॒ತಸ್ಯ॒  ವಿಭೂ॑ಮಾ॒ನ್ತರಿ॑ಖ್ಷಮೇ॒ವಾಭಿ



ಜ॑ಯತ್ಯೃ॒ತಸ್ಯ॑  ತ್ವಾ॒  ವಿಧ॑ರ್ಮಣ॒  ಇತ್ಯಾ॑ಹ॒
ದ್ಯೌರ್ವಾ  ಋ॒ತಸ್ಯ॒  ವಿಧ॑ರ್ಮ॒  ದಿವ॑ಮೇ॒ವಾಭಿ
ಜ॑ಯತ್ಯೃ॒ತಸ್ಯ॑  [ಜ॑ಯತ್ಯೃ॒ತಸ್ಯ॑ , ತ್ವಾ॒
ಸ॒ತ್ಯಾಯೇತ್ಯಾ॑ಹ॒ ] 14

ತ್ವಾ  ಸ॒ತ್ಯಾಯೇತ್ಯಾ॑ಹ॒  ದಿಶೋ॒  ವಾ  ಋ॒ತಸ್ಯ॑  ಸ॒ತ್ಯ -
ನ್ದಿಶ॑  ಏ॒ವಾಭಿ  ಜ॑ಯತ್ಯೃ॒ತಸ್ಯ॑  ತ್ವಾ॒  ಜ್ಯೋತಿ॑ಷ॒
ಇತ್ಯಾ॑ಹ  ಸುವ॒ರ್ಗೋ  ವೈ  ಲೋ॒ಕ  ಋ॒ತಸ್ಯ॒  ಜ್ಯೋತಿ॑ -
ಸ್ಸುವ॒ರ್ಗಮೇ॒ವ  ಲೋ॒ಕಮ॒ಭಿ  ಜ॑ಯತ್ಯೇ॒ತಾವ॑ನ್ತೋ॒  ವೈ
ದೇ॑ವಲೋ॒ಕಾಸ್ತಾನೇ॒ವಾಭಿ  ಜ॑ಯತಿ॒  ದಶ॒
ಸಮ್ಪ॑ದ್ಯನ್ತೇ॒  ದಶಾ᳚ಖ್ಷರಾ  ವಿ॒ರಾಡನ್ನಂ॑ -ವಿಁ॒ರಾ -
ಡ್ವಿ॒ರಾಜ್ಯೇ॒ವಾನ್ನಾದ್ಯೇ॒  ಪ್ರತಿ॑ತಿಷ್ಠತಿ  ॥  15 ॥
(ವ್ಯೋ॑ಮನ  ಋ॒ತಸ್ಯ॑  – ಪ್ರಾ॒ಣಃ  – ಪ॒ಶುನೇ॒ವ  –
ವಿಧ॑ರ್ಮ॒  ದಿವ॑ಮೇ॒ವಾಭಿ  ಜ॑ಯತ್ಯೃ॒ತಸ್ಯ॒  -
ಷಟ್ಚ॑ತ್ವಾರಿಗ್ಂಶಚ್ಚ ) (ಅ . 5)

ದೇ॒ವಾ  ವೈ  ಯ -ದ್ಯ॒ಜ್ಞೇನ॒  ನಾವಾರು॑ನ್ಧತ॒  ತ -
ತ್ಪರೈ॒ರವಾ॑ರುನ್ಧತ॒  ತ -ತ್ಪರಾ॑ಣಾ -ಮ್ಪರ॒ತ್ವಂ -ಯಁ -
ತ್ಪರೇ॑  ಗೃ॒ಹ್ಯನ್ತೇ॒  ಯದೇ॒ವ  ಯ॒ಜ್ಞೇನ॒ನಾವ॑ರು॒ನ್ಧೇ
ತಸ್ಯಾವ॑ರುದ್ಧ್ಯೈ॒  ಯ -ಮ್ಪ್ರ॑ಥ॒ಮ -
ಙ್ಗೃ॒ಹ್ಣಾತೀ॒ಮಮೇ॒ವ  ತೇನ॑  ಲೋ॒ಕಮ॒ಭಿ  ಜ॑ಯತಿ॒ಯ -
ನ್ದ್ವಿ॒ತೀಯ॑ಮ॒ನ್ತರಿ॑ಖ್ಷ॒ -ನ್ತೇನ॒  ಯ -
ನ್ತೃ॒ತೀಯ॑ಮ॒ಮುಮೇ॒ವ  ತೇನ॑  ಲೋ॒ಕಮ॒ಭಿ  ಜ॑ಯತಿ॒  ಯದೇ॒ತೇ
ಗೃ॒ಹ್ಯನ್ತ॑  ಏ॒ಷಾಂ  ಲೋಁ॒ಕಾನಾ॑ -ಮ॒ಭಿಜಿ॑ತ್ಯಾ॒  [-
ಮ॒ಭಿಜಿ॑ತ್ಯಾ , ಉತ್ತ॑ರೇ॒ಷ್ವಹ -] 16

ಉತ್ತ॑ರೇ॒ಷ್ವಹ॑ -ಸ್ಸ್ವ॒ಮುತೋ॒ -ಽರ್ವಾಞ್ಚೋ॑
ಗೃಹ್ಯನ್ತೇ  ಽಭಿ॒ಜಿತ್ಯೈ॒ವೇಮಾಂ -ಲೋಁ॒ಕಾ -
ನ್ಪುನ॑ರಿ॒ಮಂ -ಲೋಁ॒ಕ -ಮ್ಪ್ರ॒ತ್ಯವ॑ರೋಹನ್ತಿ॒  ಯ -
ತ್ಪೂರ್ವೇ॒ಷ್ವಹ॑ -ಸ್ಸ್ವಿ॒ತಃ  ಪರಾ᳚ಞ್ಚೋ
ಗೃ॒ಹ್ಯನ್ತೇ॒  ತಸ್ಮಾ॑ದಿ॒ತಃ  ಪರಾ᳚ಞ್ಚ  ಇ॒ಮೇ  ಲೋ॒ಕಾ
ಯದುತ್ತ॑ರೇ॒ಷ್ವಹ॑ -ಸ್ಸ್ವ॒ಮುತೋ॒ -ಽರ್ವಾಞ್ಚೋ॑
ಗೃ॒ಹ್ಯನ್ತೇ॒  ತಸ್ಮಾ॑ದ॒ಮುತೋ॒  ಽರ್ವಾಞ್ಚ॑  ಇ॒ಮೇ
ಲೋ॒ಕಾಸ್ತಸ್ಮಾ॒ದಯಾ॑ತಯಾಮ್ನೋ  ಲೋ॒ಕಾ -ನ್ಮ॑ನು॒ಷ್ಯಾ॑
ಉಪ॑  ಜೀವನ್ತಿ  ಬ್ರಹ್ಮವಾ॒ದಿನೋ॑  ವದನ್ತಿ॒  ಕಸ್ಮಾ᳚ -
ಥ್ಸ॒ತ್ಯಾದ॒ದ್ಭ್ಯ  ಓಷ॑ಧಯ॒ -ಸ್ಸ -ಮ್ಭ॑ವ॒ನ್ತ್ಯೋಷ॑ಧಯೋ  [
ಓಷ॑ಧಯ॒ -ಸ್ಸ -ಮ್ಭ॑ವ॒ನ್ತ್ಯೋಷ॑ಧಯಃ ,
ಮ॒ನು॒ಷ್ಯಾ॑ಣಾ॒ಮನ್ನ॑ -] 17

ಮನು॒ಷ್ಯಾ॑ಣಾ॒ಮನ್ನ॑ -ಮ್ಪ್ರ॒ಜಾಪ॑ತಿ -ಮ್ಪ್ರ॒ಜಾ  ಅನು॒
ಪ್ರಜಾ॑ಯನ್ತ॒  ಇತಿ॒  ಪರಾ॒ನನ್ವಿತಿ॑  ಬ್ರೂಯಾ॒ -ದ್ಯ -



ದ್ಗೃ॒ಹ್ಣಾತ್ಯ॒ದ್ಭ್ಯಸ್ತ್ವೌಷ॑ಧೀಭ್ಯೋ
ಗೃಹ್ಣಾ॒ಮೀತಿ॒  ತಸ್ಮಾ॑ದ॒ದ್ಭ್ಯ  ಓಷ॑ಧಯ॒ -
ಸ್ಸಮ್ಭ॑ವನ್ತಿ॒  ಯ -ದ್ಗೃ॒ಹ್ಣಾತ್ಯೋಷ॑ಧೀಭ್ಯಸ್ತ್ವಾ
ಪ್ರ॒ಜಾಭ್ಯೋ॑  ಗೃಹ್ಣಾ॒ಮೀತಿ॒  ತಸ್ಮಾ॒ದೋಷ॑ಧಯೋ
ಮನು॒ಷ್ಯಾ॑ಣಾ॒ಮನ್ನಂ॒ -ಯಁ -ದ್ಗೃ॒ಹ್ಣಾತಿ॑
ಪ್ರ॒ಜಾಭ್ಯ॑ಸ್ತ್ವಾ  ಪ್ರ॒ಜಾಪ॑ತಯೇ  ಗೃಹ್ಣಾ॒ಮೀತಿ॒
ತಸ್ಮಾ᳚ -ತ್ಪ್ರ॒ಜಾಪ॑ತಿ -ಮ್ಪ್ರ॒ಜಾ  ಅನು॒  ಪ್ರಜಾ॑ಯನ್ತೇ
॥  18 ॥
(ಅ॒ಭಿಜಿ॑ತ್ಯೈ  – ಭವ॒ನ್ತ್ಯೋಷ॑ಧಯೋ॒  – ಽಷ್ಟಾ
ಚ॑ತ್ವಾರಿಗ್ಂಶಚ್ಚ ) (ಅ . 6)

ಪ್ರ॒ಜಾಪ॑ತಿರ್ದೇವಾಸು॒ರಾನ॑  ಸೃಜತ॒  ತದನು॑  ಯ॒ಜ್ಞೋ॑ -
ಽಸೃಜ್ಯತ  ಯ॒ಜ್ಞ -ಞ್ಛನ್ದಾಗ್ಂ॑ಸಿ॒  ತೇ  ವಿಷ್ವ॑ಞ್ಚೋ॒
ವ್ಯ॑ಕ್ರಾಮ॒ನ್ -ಥ್ಸೋ -ಽಸು॑ರಾ॒ನನು॑  ಯ॒ಜ್ಞೋ -
ಽಪಾ᳚ಕ್ರಾಮ -ದ್ಯ॒ಜ್ಞ -ಞ್ಛನ್ದಾಗ್ಂ॑ಸಿ॒  ತೇ  ದೇ॒ವಾ
ಅ॑ಮನ್ಯನ್ತಾ॒ಮೀ  ವಾ  ಇ॒ದಮ॑ಭೂವ॒ನ್॒ . ಯ -ದ್ವ॒ಯಗ್ಗ್  ಸ್ಮ
ಇತಿ॒  ತೇ  ಪ್ರ॒ಜಾಪ॑ತಿ॒ಮುಪಾ॑ -ಽಧಾವ॒ನ್ -ಥ್ಸೋ᳚ -
ಽಬ್ರವೀತ್ -ಪ್ರ॒ಜಾಪ॑ತಿ॒ಶ್ಛನ್ದ॑ಸಾಂ -
ವೀಁ॒ರ್ಯ॑ಮಾ॒ದಾಯ॒  ತದ್ವಃ॒  ಪ್ರ  ದಾ᳚ಸ್ಯಾ॒ಮೀತಿ॒  ಸ
ಛನ್ದ॑ಸಾಂ -ವೀಁ॒ರ್ಯ॑ - [ಛನ್ದ॑ಸಾಂ -ವೀಁ॒ರ್ಯ᳚ಮ್ , ಆ॒ದಾಯ॒
ತದೇ᳚ಭ್ಯಃ॒ ] 19

-ಮಾ॒ದಾಯ॒  ತದೇ᳚ಭ್ಯಃ॒  ಪ್ರಾಯ॑ಚ್ಛ॒ -ತ್ತದನು॒
ಛನ್ದಾ॒ಗ್॒ಸ್ಯಪಾ᳚ -ಽಕ್ರಾಮ॒ನ್  ಛನ್ದಾಗ್ಂ॑ಸಿ
ಯ॒ಜ್ಞಸ್ತತೋ॑  ದೇ॒ವಾ  ಅಭ॑ವ॒ -ನ್ಪರಾ -ಽಸು॑ರಾ॒  ಯ  ಏ॒ವ -
ಞ್ಛನ್ದ॑ಸಾಂ -ವೀಁ॒ರ್ಯಂ॑ -ವೇಁದಾ -ಽಽ  ಶ್ರಾ॑ವ॒ಯಾ -ಽಸ್ತು॒
ಶ್ರೌಷ॒ಡ್  ಯಜ॒  ಯೇ  ಯಜಾ॑ಮಹೇ  ವಷಟ್ಕಾ॒ರೋ
ಭವ॑ತ್ಯಾ॒ತ್ಮನಾ॒  ಪರಾ᳚ -ಽಸ್ಯ॒  ಭ್ರಾತೃ॑ವ್ಯೋ  ಭವತಿ
ಬ್ರಹ್ಮವಾ॒ದಿನೋ॑  ವದನ್ತಿ॒  ಕಸ್ಮೈ॒
ಕಮ॑ದ್ಧ್ವ॒ರ್ಯುರಾ  ಶ್ರಾ॑ವಯ॒ತೀತಿ॒  ಛನ್ದ॑ಸಾಂ -
ವೀಁ॒ರ್ಯಾ॑ಯೇತಿ॑  ಬ್ರೂಯಾದೇ॒  ತ -ದ್ವೈ  [ ] 20

ಛನ್ದ॑ಸಾಂ -ವೀಁ॒ರ್ಯ॑ಮಾ  ಶ್ರಾ॑ವ॒ಯಾ -ಽಸ್ತು॒  ಶ್ರೌಷ॒ಡ್
ಯಜ॒  ಯೇ  ಯಜಾ॑ಮಹೇ  ವಷಟ್ಕಾ॒ರೋ  ಯ  ಏ॒ವಂ -ವೇಁದ॒
ಸವೀ᳚ರ್ಯೈರೇ॒ವ  ಛನ್ದೋ॑ಭಿರರ್ಚತಿ॒  ಯ -ತ್ಕಿ -
ಞ್ಚಾರ್ಚ॑ತಿ॒  ಯದಿನ್ದ್ರೋ॑  ವೃ॒ತ್ರಮಹ॑ನ್ನ -ಮೇ॒ದ್ಧ್ಯ -
ನ್ತ -ದ್ಯ -ದ್ಯತೀ॑ನ॒ಪಾವ॑ಪದ -ಮೇ॒ದ್ಧ್ಯ -ನ್ತದಥ॒
ಕಸ್ಮಾ॑ದೈ॒ನ್ದ್ರೋ  ಯ॒ಜ್ಞ  ಆ  ಸಗ್ಗ್ 
ಸ್ಥಾ॑ತೋ॒ರಿತ್ಯಾ॑ಹು॒ರಿನ್ದ್ರ॑ಸ್ಯ॒  ವಾ  ಏ॒ಷಾ
ಯ॒ಜ್ಞಿಯಾ॑  ತ॒ನೂರ್ಯ -ದ್ಯ॒ಜ್ಞಸ್ತಾಮೇ॒ವ  ತ
ದ್ಯ॑ಜನ್ತಿ॒  ಯ  ಏ॒ವಂ -ವೇಁದೋಪೈ॑ನಂ -ಯಁ॒ಜ್ಞೋ  ನ॑ಮತಿ  ॥  21 ॥



(ಛನ್ದ॑ಸಾಂ -ವೀಁ॒ರ್ಯಂ॑  – ವಾಁ  – ಏ॒ವ  ತ  – ದ॒ಷ್ಟೌ  ಚ॑ ) (ಅ .
7)

ಆ॒ಯುರ್ದಾ  ಅ॑ಗ್ನೇ  ಹ॒ವಿಷೋ॑  ಜುಷಾ॒ಣೋ  ಘೃ॒ತಪ್ರ॑ತೀಕೋ
ಘೃ॒ತಯೋ॑ನಿರೇಧಿ  ।  ಘೃ॒ತ -ಮ್ಪೀ॒ತ್ವಾ  ಮಧು॒ಚಾರು॒  ಗವ್ಯ॑
-ಮ್ಪಿ॒ತೇವ॑ಪು॒ತ್ರಮ॒ಭಿ  ರ॑ಖ್ಷತಾದಿ॒ಮಮ್  ॥  ಆ
ವೃ॑ಶ್ಚ್ಯತೇ॒  ವಾ  ಏ॒ತ -ದ್ಯಜ॑ಮಾನೋ॒ -ಽಗ್ನಿಭ್ಯಾಂ॒ -
ಯಁದೇ॑ನಯೋ -ಶ್ಶೃತ॒ -ಙ್ಕೃತ್ಯಾಥಾ॒ -ಽನ್ಯತ್ರಾ॑ -
ವಭೃ॒ಥಮ॒ವೈತ್ಯಾ॑ಯು॒ರ್ದಾ  ಅ॑ಗ್ನೇ  ಹ॒ವಿಷೋ॑  ಜುಷಾ॒ಣ
ಇತ್ಯ॑ವಭೃ॒ಥಮ॑ವೈ॒ಷ್ಯನ್
ಜು॑ಹುಯಾ॒ದಾಹು॑ತ್ಯೈ॒ವೈನೌ॑  ಶಮಯತಿ॒  ನಾ -
ಽಽರ್ತಿ॒ಮಾರ್ಚ್ಛ॑ತಿ॒  ಯಜ॑ಮಾನೋ॒  ಯ -ತ್ಕುಸೀ॑ದ॒ - [ಯ -
ತ್ಕುಸೀ॑ದಮ್ , ಅಪ್ರ॑ತೀತ್ತ॒ -ಮ್ಮಯಿ॒  ಯೇನ॑ ] 22

-ಮಪ್ರ॑ತೀತ್ತ॒ -ಮ್ಮಯಿ॒  ಯೇನ॑  ಯ॒ಮಸ್ಯ॑  ಬ॒ಲಿನಾ॒
ಚರಾ॑ಮಿ  ।  ಇ॒ಹೈವ  ಸ -ನ್ನಿ॒ರವ॑ದಯೇ॒  ತದೇ॒ತ -ತ್ತದ॑ಗ್ನೇ
ಅನೃ॒ಣೋ  ಭ॑ವಾಮಿ  ।  ವಿಶ್ವ॑ಲೋಪ  ವಿಶ್ವದಾ॒ವಸ್ಯ॑  ತ್ವಾ॒
ಽಽಸಞ್ಜು॑ಹೋಮ್ಯ॒ಗ್ಧಾದೇಕೋ॑  ಽಹು॒ತಾದೇಕ॑ -
ಸ್ಸಮಸ॒ನಾದೇಕಃ॑  ।  ತೇನಃ॑  ಕೃಣ್ವನ್ತು  ಭೇಷ॒ಜಗ್ಂ  ಸದ॒ -
ಸ್ಸಹೋ॒  ವರೇ᳚ಣ್ಯಮ್  ॥  ಅ॒ಯ -ನ್ನೋ॒  ನಭ॑ಸಾ  ಪು॒ರ -
ಸ್ಸ॒ಗ್ಗ್॒ಸ್ಫಾನೋ॑  ಅ॒ಭಿ  ರ॑ಖ್ಷತು  ।
ಗೃ॒ಹಾಣಾ॒ಮಸ॑ಮರ್ತ್ಯೈ  ಬ॒ಹವೋ॑  ನೋ  ಗೃ॒ಹಾ  ಅ॑ಸನ್ನ್  ॥  ಸ
ತ್ವನ್ನೋ॑  [ಸ  ತ್ವನ್ನಃ॑ , ನ॒ಭ॒ಸ॒ಸ್ಪ॒ತ॒  ಊರ್ಜ॑ -ನ್ನೋ ] 23

ನಭಸಸ್ಪತ॒  ಊರ್ಜ॑ -ನ್ನೋ  ಧೇಹಿ  ಭ॒ದ್ರಯಾ᳚  ।  ಪುನ॑ರ್ನೋ
ನ॒ಷ್ಟಮಾ  ಕೃ॑ಧಿ॒  ಪುನ॑ರ್ನೋ  ರ॒ಯಿಮಾ  ಕೃ॑ಧಿ  ॥  ದೇವ॑
ಸಗ್ಗ್ ಸ್ಫಾನ  ಸಹಸ್ರಪೋ॒ಷಸ್ಯೇ॑ಶಿಷೇ॒  ಸ  ನೋ॑  ರಾ॒ಸ್ವಾ -
ಽಜ್ಯಾ॑ನಿಗ್ಂ  ರಾ॒ಯಸ್ಪೋಷಗ್ಂ॑  ಸು॒ವೀರ್ಯಗ್ಂ॑  ಸಂ 
ವಁಥ್ಸ॒ರೀಣಾಗ್॑  ಸ್ವ॒ಸ್ತಿಮ್  ॥  ಅ॒ಗ್ನಿರ್ವಾವ  ಯ॒ಮ
ಇ॒ಯಂ -ಯಁ॒ಮೀ  ಕುಸೀ॑ದಂ॒ -ವಾಁ  ಏ॒ತ -ದ್ಯ॒ಮಸ್ಯ॒  ಯಜ॑ಮಾನ॒  ಆ
ದ॑ತ್ತೇ॒  ಯದೋಷ॑ಧೀಭಿ॒ರ್ವೇದಿಗ್ಗ್॑  ಸ್ತೃ॒ಣಾತಿ॒
ಯದನು॑ಪೌಷ್ಯ  ಪ್ರಯಾ॒ಯಾ -ದ್ಗ್ರೀ॑ವಬ॒ದ್ಧಮೇ॑ನ - [-
ದ್ಗ್ರೀ॑ವಬ॒ದ್ಧಮೇ॑ನಮ್ , ಅ॒ಮುಷ್ಮಿ॑ -ಲ್ಲೋಁ॒ಕೇ ] 24

-ಮ॒ಮುಷ್ಮಿ॑ -ಲ್ಲೋಁ॒ಕೇ  ನೇ॑ನೀಯೇರ॒ನ್॒ . ಯ -
ತ್ಕುಸೀ॑ದ॒ಮಪ್ರ॑ತೀತ್ತ॒ -ಮ್ಮಯೀತ್ಯುಪೌ॑ಷತೀ॒ಹೈವ  ಸನ್
. ಯ॒ಮ -ಙ್ಕುಸೀ॑ದ -ನ್ನಿರವ॒ದಾಯಾ॑ನೃ॒ಣ -ಸ್ಸು॑ವ॒ರ್ಗಂ -
ಲೋಁ॒ಕಮೇ॑ತಿ॒ಯದಿ॑  ಮಿ॒ಶ್ರಮಿ॑ವ॒  ಚರೇ॑ದಞ್ಜ॒ಲಿನಾ॒
ಸಕ್ತೂ᳚ -ನ್ಪ್ರದಾ॒ವ್ಯೇ॑  ಜುಹುಯಾದೇ॒ಷ  ವಾ
ಅ॒ಗ್ನಿರ್ವೈ᳚ಶ್ವಾನ॒ರೋ  ಯ -ತ್ಪ್ರ॑ದಾ॒ವ್ಯ॑ -ಸ್ಸ
ಏ॒ವೈನಗ್ಗ್॑ಸ್ವದಯ॒ತ್ಯಹ್ನಾಂ᳚ -ವಿಁ॒ಧಾನ್ಯಾ॑ -



ಮೇಕಾಷ್ಟ॒ಕಾಯಾ॑ಮಪೂ॒ಪ -ಞ್ಚತು॑ -ಶ್ಶರಾವ -ಮ್ಪ॒ಕ್ತ್ವಾ
ಪ್ರಾ॒ತರೇ॒ತೇನ॒  ಕಖ್ಷ॒ -ಮುಪೌ॑ಷೇ॒ದ್ಯದಿ॒  [-
ಮುಪೌ॑ಷೇ॒ದ್ಯದಿ॑ , ದಹ॑ತಿ ] 25

ದಹ॑ತಿ  ಪುಣ್ಯ॒ಸಮ॑ -ಮ್ಭವತಿ॒  ಯದಿ॒  ನ  ದಹ॑ತಿ
ಪಾಪ॒ಸಮ॑ಮೇ॒ತೇನ॑  ಹಸ್ಮ॒  ವಾ  ಋಷ॑ಯಃ  ಪು॒ರಾ
ವಿ॒ಜ್ಞಾನೇ॑ನ  ದೀರ್ಘಸ॒ತ್ರಮುಪ॑  ಯನ್ತಿ॒  ಯೋ  ವಾ
ಉ॑ಪದ್ರ॒ಷ್ಟಾರ॑ಮುಪ -ಶ್ರೋ॒ತಾರ॑ಮನುಖ್ಯಾ॒ತಾರಂ॑ -
ವಿಁ॒ದ್ವಾನ್ . ಯಜ॑ತೇ॒  ಸಮ॒ಮುಷ್ಮಿ॑ -ಲ್ಲೋಁ॒ಕ
ಇ॑ಷ್ಟಾಪೂ॒ರ್ತೇನ॑  ಗಚ್ಛತೇ॒ -ಽಗ್ನಿರ್ವಾ
ಉ॑ಪದ್ರ॒ಷ್ಟಾ  ವಾ॒ಯುರು॑ಪಶ್ರೋ॒ತಾ  ಽಽದಿ॒ತ್ಯೋ॑ -
ಽನುಖ್ಯಾ॒ತಾ  ತಾನ್ . ಯ  ಏ॒ವಂ -ವಿಁ॒ದ್ವಾನ್ . ಯಜ॑ತೇ॒
ಸಮ॒ಮುಷ್ಮಿ॑ -ಲ್ಲೋಁ॒ಕ  ಇ॑ಷ್ಟಾಪೂ॒ರ್ತೇನ॑  ಗಚ್ಛತೇ॒  ಽಯ -
ನ್ನೋ॒  ನಭ॑ಸಾ  ಪು॒ರ  [ಪು॒ರಃ , ಇತ್ಯಾ॑ಹಾ॒ಗ್ನಿರ್ವೈ ] 26

ಇತ್ಯಾ॑ಹಾ॒ಗ್ನಿರ್ವೈ  ನಭ॑ಸಾ  ಪು॒ರೋ᳚ -ಽಗ್ನಿಮೇ॒ವ
ತದಾ॑ಹೈ॒ತನ್ಮೇ॑  ಗೋಪಾ॒ಯೇತಿ॒  ಸ  ತ್ವ -ನ್ನೋ॑  ನಭಸಸ್ಪತ॒
ಇತ್ಯಾ॑ಹ  ವಾ॒ಯುರ್ವೈ  ನಭ॑ಸ॒ಸ್ಪತಿ॑ರ್ವಾ॒ಯುಮೇ॒ವ
ತದಾ॑ಹೈ॒ತನ್ಮೇ॑  ಗೋಪಾ॒ಯೇತಿ॒  ದೇವ॑  ಸಗ್ಗ್ 
ಸ್ಫಾ॒ನೇತ್ಯಾ॑ಹಾ॒ -ಽಸೌ  ವಾ  ಆ॑ದಿ॒ತ್ಯೋ  ದೇ॒ವ -
ಸ್ಸ॒ಗ್ಗ್॒ಸ್ಫಾನ॑  ಆದಿ॒ತ್ಯಮೇ॒ವ  ತದಾ॑ಹೈ॒ತನ್ಮೇ॑
ಗೋಪಾ॒ಯೇತಿ॑  ॥  27 ॥
(ಕುಸೀ॑ದಂ॒  – ತ್ವ -ನ್ನ॑  – ಏನ  – ಮೋಷೇ॒ದ್ಯದಿ॑  – ಪು॒ರ  –
ಆ॑ದಿ॒ತ್ಯಮೇ॒ವ  ತದಾ॑ಹೈ॒ತನ್ಮೇ॑  ಗೋಪಾ॒ಯೇತಿ॑ ) (ಅ . 8)

ಏ॒ತಂ -ಯುಁವಾ॑ನ॒ -ಮ್ಪರಿ॑  ವೋ  ದದಾಮಿ॒  ತೇನ॒
ಕ್ರೀಡ॑ನ್ತೀಶ್ಚರತ  ಪ್ರಿ॒ಯೇಣ॑  ।  ಮಾ  ನ॑ -ಶ್ಶಾಪ್ತ
ಜ॒ನುಷಾ॑  ಸುಭಾಗಾ  ರಾ॒ಯಸ್ಪೋಷೇ॑ಣ॒  ಸಮಿ॒ಷಾ  ಮ॑ದೇಮ  ॥
ನಮೋ॑  ಮಹಿ॒ಮ್ನ  ಉ॒ತ  ಚಖ್ಷು॑ಷೇ  ತೇ॒  ಮರು॑ತಾ -
ಮ್ಪಿತ॒ಸ್ತದ॒ಹ -ಙ್ಗೃ॑ಣಾಮಿ  ।  ಅನು॑  ಮನ್ಯಸ್ವ  ಸು॒ಯಜಾ॑
ಯಜಾಮ॒  ಜುಷ್ಟ॑ -ನ್ದೇ॒ವಾನಾ॑ಮಿ॒ದಮ॑ಸ್ತು  ಹ॒ವ್ಯಮ್  ॥
ದೇ॒ವಾನಾ॑ಮೇ॒ಷ  ಉ॑ಪನಾ॒ಹ  ಆ॑ಸೀದ॒ಪಾ -ಙ್ಗರ್ಭ॒
ಓಷ॑ಧೀಷು॒  ನ್ಯ॑ಕ್ತಃ  ।  ಸೋಮ॑ಸ್ಯ  ದ್ರ॒ಫ್ಸಮ॑ವೃಣೀತ
ಪೂ॒ಷಾ  [ ] 28

ಬೃ॒ಹನ್ನದ್ರಿ॑ರಭವ॒ -ತ್ತದೇ॑ಷಾಮ್  ॥  ಪಿ॒ತಾ  ವ॒ಥ್ಸಾನಾ॒ -
ಮ್ಪತಿ॑ರಘ್ನಿ॒ಯಾನಾ॒ಮಥೋ॑  ಪಿ॒ತಾ  ಮ॑ಹ॒ತಾ -
ಙ್ಗರ್ಗ॑ರಾಣಾಮ್  ।  ವ॒ಥ್ಸೋ  ಜ॒ರಾಯು॑  ಪ್ರತಿ॒ಧು -
ಕ್ಪೀ॒ಯೂಷ॑  ಆ॒ಮಿಖ್ಷಾ॒  ಮಸ್ತು॑  ಘೃ॒ತಮ॑ಸ್ಯ॒  ರೇತಃ॑  ॥
ತ್ವಾ -ಙ್ಗಾವೋ॑ -ಽವೃಣತ  ರಾ॒ಜ್ಯಾಯ॒  ತ್ವಾಗ್ಂ  ಹ॑ವನ್ತ
ಮ॒ರುತ॑ -ಸ್ಸ್ವ॒ರ್ಕಾಃ  ।  ವರ್ ಷ್ಮ॑ನ್  ಖ್ಷ॒ತ್ರಸ್ಯ॑



ಕ॒ಕುಭಿ॑  ಶಿಶ್ರಿಯಾ॒ಣಸ್ತತೋ॑  ನ  ಉ॒ಗ್ರೋ  ವಿ  ಭ॑ಜಾ॒
ವಸೂ॑ನಿ  ॥  ವ್ಯೃ॑ದ್ಧೇನ॒  ವಾ  ಏ॒ಷ  ಪ॒ಶುನಾ॑  ಯಜತೇ॒
ಯಸ್ಯೈ॒ತಾನಿ॒  ನ  ಕ್ರಿ॒ಯನ್ತ॑  ಏ॒ಷ  ಹ॒  ತ್ವೈ  ಸಮೃ॑ದ್ಧೇನ
ಯಜತೇ॒  ಯಸ್ಯೈ॒ತಾನಿ॑  ಕ್ರಿ॒ಯನ್ತೇ᳚  ॥  29 ॥
(ಪೂ॒ಷಾ  – ಕ್ರಿ॒ಯನ್ತ॑  ಏ॒ಷೋ᳚  – ಽಷ್ಟೌ  ಚ॑ ) (ಅ . 9)

ಸೂರ್ಯೋ॑  ದೇ॒ವೋ  ದಿ॑ವಿ॒ಷದ್ಭ್ಯೋ॑  ಧಾ॒ತಾ  ಖ್ಷ॒ತ್ರಾಯ॑
ವಾ॒ಯುಃ  ಪ್ರ॒ಜಾಭ್ಯಃ॑  ।  ಬೃಹ॒ಸ್ಪತಿ॑ಸ್ತ್ವಾ
ಪ್ರ॒ಜಾಪ॑ತಯೇ॒  ಜ್ಯೋತಿ॑ಷ್ಮತೀ -ಞ್ಜುಹೋತು  ॥
ಯಸ್ಯಾ᳚ಸ್ತೇ॒  ಹರಿ॑ತೋ॒  ಗರ್ಭೋ -ಽಥೋ॒  ಯೋನಿ॑ರ್ 
ಹಿರ॒ಣ್ಯಯೀ᳚  ।  ಅಙ್ಗಾ॒ನ್ಯಹ್ರು॑ತಾ॒  ಯಸ್ಯೈ॒  ತಾ -
ನ್ದೇ॒ವೈ -ಸ್ಸಮ॑ಜೀಗಮಮ್  ॥  ಆ  ವ॑ರ್ತನ  ವರ್ತಯ॒  ನಿ
ನಿ॑ವರ್ತನ  ವರ್ತ॒ಯೇನ್ದ್ರ॑  ನರ್ದಬುದ  ।
ಭೂಮ್ಯಾ॒ಶ್ಚತ॑ಸ್ರಃ  ಪ್ರ॒ದಿಶ॒ಸ್ತಾಭಿ॒ರಾ  ವ॑ರ್ತಯಾ॒
ಪುನಃ॑  ॥  ವಿ  ತೇ॑  ಭಿನದ್ಮಿ  ತಕ॒ರೀಂ -ವಿಁಯೋನಿಂ॒ -ವಿಁ
ಗ॑ವೀ॒ನ್ಯೌ᳚  ।  ವಿ  [ ] 30

ಮಾ॒ತರ॑ಞ್ಚ  ಪು॒ತ್ರ -ಞ್ಚ॒  ವಿ  ಗರ್ಭ॑ -ಞ್ಚ  ಜ॒ರಾಯು॑  ಚ  ॥
ಬ॒ಹಿಸ್ತೇ॑  ಅಸ್ತು॒  ಬಾಲಿತಿ॑  ॥  ಉ॒ರು॒ದ್ರ॒ಫ್ಸೋ
ವಿ॒ಶ್ವರೂ॑ಪ॒  ಇನ್ದುಃ॒  ಪವ॑ಮಾನೋ॒  ಧೀರ॑  ಆನಞ್ಜ॒
ಗರ್ಭ᳚ಮ್  ॥  ಏಕ॑ಪದೀ  ದ್ವಿ॒ಪದೀ᳚  ತ್ರಿ॒ಪದೀ॒
ಚತು॑ಷ್ಪದೀ॒  ಪಞ್ಚ॑ಪದೀ॒  ಷಟ್ಪ॑ದೀ
ಸ॒ಪ್ತಪ॑ದ್ಯ॒ಷ್ಟಾಪ॑ದೀ॒  ಭುವ॒ನಾ -ಽನು॑  ಪ್ರಥತಾ॒ಗ್॒
ಸ್ವಾಹಾ᳚  ॥  ಮ॒ಹೀ  ದ್ಯೌಃ  ಪೃ॑ಥಿ॒ವೀ  ಚ॑  ನ  ಇ॒ಮಂ -ಯಁ॒ಜ್ಞ -
ಮ್ಮಿ॑ಮಿಖ್ಷತಾಮ್  ।  ಪಿ॒ಪೃ॒ತಾನ್ನೋ॒  ಭರೀ॑ಮಭಿಃ  ॥  31 ॥
(ಗ॒ವಿ॒ನ್ಯೌ॑  ವಿ  – ಚತು॑ಶ್ಚತ್ವಾರಿಗ್ಂಶಚ್ಚ ) (ಅ . 10)

ಇ॒ದಂ -ವಾಁ॑ಮಾ॒ಸ್ಯೇ॑  ಹ॒ವಿಃ
ಪ್ರಿ॒ಯಮಿ॑ನ್ದ್ರಾಬೃಹಸ್ಪತೀ  ।  ಉ॒ಕ್ಥ -ಮ್ಮದ॑ಶ್ಚ
ಶಸ್ಯತೇ  ॥  ಅ॒ಯಂ -ವಾಁ॒ -ಮ್ಪರಿ॑  ಷಿಚ್ಯತೇ॒
ಸೋಮ॑ಇನ್ದ್ರಾಬೃಹಸ್ಪತೀ  ।  ಚಾರು॒ರ್ಮದಾ॑ಯ  ಪೀ॒ತಯೇ᳚  ॥
ಅ॒ಸ್ಮೇ  ಇ॑ನ್ದ್ರಾಬೃಹಸ್ಪತೀ  ರ॒ಯಿ -ನ್ಧ॑ತ್ತಗ್ಂ
ಶತ॒ಗ್ವಿನ᳚ಮ್  ।  ಅಶ್ವಾ॑ವನ್ತಗ್ಂ  ಸಹ॒ಸ್ರಿಣ᳚ಮ್  ॥
ಬೃಹ॒ಸ್ಪತಿ॑ರ್ನಃ॒  ಪರಿ॑ಪಾತು
ಪ॒ಶ್ಚಾದು॒ತೋತ್ತ॑ರಸ್ಮಾ॒ದಧ॑ರಾದಘಾ॒ಯೋಃ  ।  ಇನ್ದ್ರಃ॑
ಪು॒ರಸ್ತಾ॑ದು॒ತ  ಮ॑ದ್ಧ್ಯ॒ತೋ  ನ॒ -ಸ್ಸಖಾ॒  ಸಖಿ॑ಭ್ಯೋ॒
ವರಿ॑ವಃ  ಕೃಣೋತು  ॥  ವಿ  ತೇ॒  ವಿಷ್ವ॒ಗ್ವಾತ॑ಜೂತಾಸೋ
ಅಗ್ನೇ॒  ಭಾಮಾ॑ಸ - [ಅಗ್ನೇ॒  ಭಾಮಾ॑ಸಃ , ಶು॒ಚೇ॒
ಶುಚ॑ಯಶ್ಚರನ್ತಿ  । ] 32



-ಶ್ಶುಚೇ॒  ಶುಚ॑ಯಶ್ಚರನ್ತಿ  ।  ತು॒ವಿ॒ಮ್ರ॒ಖ್ಷಾಸೋ॑
ದಿ॒ವ್ಯಾ  ನವ॑ಗ್ವಾ॒  ವನಾ॑  ವನನ್ತಿ  ಧೃಷ॒ತಾ  ರು॒ಜನ್ತಃ॑  ॥
ತ್ವಾಮ॑ಗ್ನೇ॒  ಮಾನು॑ಷೀರೀಡತೇ॒  ವಿಶೋ॑  ಹೋತ್ರಾ॒ವಿದಂ॒ -
ವಿಁವಿ॑ಚಿಗ್ಂ  ರತ್ನ॒ಧಾತ॑ಮಮ್  ।  ಗುಹಾ॒  ಸನ್ತಗ್ಂ॑  ಸುಭಗ
ವಿ॒ಶ್ವದ॑ರ್ ಶತ -ನ್ತು  ವಿಷ್ಮ॒ಣಸಗ್ಂ॑  ಸು॒ಯಜ॑ -
ಙ್ಘೃತ॒ಶ್ರಿಯ᳚ಮ್  ॥  ಧಾ॒ತಾ  ದ॑ದಾತು  ನೋ  ರ॒ಯಿಮೀಶಾ॑ನೋ॒
ಜಗ॑ತ॒ಸ್ಪತಿಃ॑  ।  ಸ  ನಃ॑  ಪೂ॒ರ್ಣೇನ॑  ವಾವನತ್  ॥  ಧಾ॒ತಾ
ಪ್ರ॒ಜಾಯಾ॑  ಉ॒ತ  ರಾ॒ಯ  ಈ॑ಶೇ  ಧಾ॒ತೇದಂ -ವಿಁಶ್ವ॒ -
ಮ್ಭುವ॑ನ -ಞ್ಜಜಾನ  ।  ಧಾ॒ತಾ  ಪು॒ತ್ರಂ -ಯಁಜ॑ಮಾನಾಯ॒
ದಾತಾ॒  [ದಾತಾ᳚ , ತಸ್ಮಾ॑ ] 33

ತಸ್ಮಾ॑  ಉ  ಹ॒ವ್ಯ -ಙ್ಘೃ॒ತವ॑ದ್ವಿಧೇಮ  ॥  ಧಾ॒ತಾ  ದ॑ದಾತು
ನೋ  ರ॒ಯಿ -ಮ್ಪ್ರಾಚೀ᳚ -ಞ್ಜೀ॒ವಾತು॒ಮಖ್ಷಿ॑ತಾಮ್  ।  ವ॒ಯ -
ನ್ದೇ॒ವಸ್ಯ॑  ಧೀಮಹಿ  ಸುಮ॒ತಿಗ್ಂ  ಸ॒ತ್ಯರಾ॑ಧಸಃ  ॥  ಧಾ॒ತಾ
ದ॑ದಾತು  ದಾ॒ಶುಷೇ॒  ವಸೂ॑ನಿ  ಪ್ರ॒ಜಾಕಾ॑ಮಾಯ  ಮೀ॒ಢುಷೇ॑
ದುರೋ॒ಣೇ  ।  ತಸ್ಮೈ॑  ದೇ॒ವಾ  ಅ॒ಮೃತಾ॒ -ಸ್ಸಂ 
ವ್ಯಁ॑ಯನ್ತಾಂ॒ -ವಿಁಶ್ವೇ॑  ದೇ॒ವಾಸೋ॒  ಅದಿ॑ತಿ -
ಸ್ಸ॒ಜೋಷಾಃ᳚  ॥  ಅನು॑  ನೋ॒ -ಽದ್ಯಾ -ಽನು॑ಮತಿರ್ಯ॒ಜ್ಞ -
ನ್ದೇ॒ವೇಷು॑  ಮನ್ಯತಾಮ್  ।  ಅ॒ಗ್ನಿಶ್ಚ॑  ಹವ್ಯ॒ವಾಹ॑ನೋ॒
ಭವ॑ತಾ -ನ್ದಾ॒ಶುಷೇ॒  ಮಯಃ॑  ॥  ಅನ್ವಿದ॑ನುಮತೇ॒  ತ್ವ - [
ಅನ್ವಿದ॑ನುಮತೇ॒  ತ್ವಮ್ , ಮನ್ಯಾ॑ಸೈ॒  ಶಞ್ಚ॑ನಃ  ಕೃಧಿ  । ] 34

-ಮ್ಮನ್ಯಾ॑ಸೈ॒  ಶಞ್ಚ॑ನಃ  ಕೃಧಿ  ।  ಕ್ರತ್ವೇ॒  ದಖ್ಷಾ॑ಯ  ನೋ
ಹಿನು॒  ಪ್ರಣ॒  ಆಯೂಗ್ಂ॑ಷಿ  ತಾರಿಷಃ  ॥  ಅನು॑  ಮನ್ಯತಾ -
ಮನು॒ಮನ್ಯ॑ಮಾನಾ  ಪ್ರ॒ಜಾವ॑ನ್ತಗ್ಂ
ರ॒ಯಿಮಖ್ಷೀ॑ಯಮಾಣಮ್  ।  ತಸ್ಯೈ॑  ವ॒ಯಗ್ಂ  ಹೇಡ॑ಸಿ॒  ಮಾ -
ಽಪಿ॑  ಭೂಮ॒  ಸಾ  ನೋ॑  ದೇ॒ವೀ  ಸು॒ಹವಾ॒  ಶರ್ಮ॑  ಯಚ್ಛತು  ॥
ಯಸ್ಯಾ॑ಮಿ॒ದ -ಮ್ಪ್ರ॒ದಿಶಿ॒  ಯದ್ವಿ॒ರೋಚ॒ತೇ -ಽನು॑ಮತಿ॒ -
ಮ್ಪ್ರತಿ॑  ಭೂಷನ್ತ್ಯಾ॒ಯವಃ॑  ।  ಯಸ್ಯಾ॑  ಉ॒ಪಸ್ಥ॑
ಉ॒ರ್ವ॑ನ್ತರಿ॑ಖ್ಷ॒ಗ್ಂ॒  ಸಾ  ನೋ॑  ದೇ॒ವೀ  ಸು॒ಹವಾ॒
ಶರ್ಮ॑  ಯಚ್ಛತು  ॥  35 ॥

ರಾ॒ಕಾಮ॒ಹಗ್ಂ  ಸು॒ಹವಾಗ್ಂ॑  ಸುಷ್ಟು॒ತೀ  ಹು॑ವೇ
ಶೃ॒ಣೋತು॑  ನ -ಸ್ಸು॒ಭಗಾ॒  ಬೋಧ॑ತು॒  ತ್ಮನಾ᳚  ।
ಸೀವ್ಯ॒ತ್ವಪ॑ -ಸ್ಸೂ॒ಚ್ಯಾ -ಽಚ್ಛಿ॑ದ್ಯಮಾನಯಾ॒  ದದಾ॑ತು
ವೀ॒ರಗ್ಂ  ಶ॒ತದಾ॑ಯಮು॒ಕ್ಥ್ಯ᳚ಮ್  ॥  ಯಾಸ್ತೇ॑  ರಾಕೇ
ಸುಮ॒ತಯ॑ -ಸ್ಸು॒ಪೇಶ॑ಸೋ॒  ಯಾಭಿ॒ರ್ದದಾ॑ಸಿ  ದಾ॒ಶುಷೇ॒
ವಸೂ॑ನಿ  ।  ತಾಭಿ॑ರ್ನೋ  ಅ॒ದ್ಯ  ಸು॒ಮನಾ॑  ಉ॒ಪಾಗ॑ಹಿ
ಸಹಸ್ರಪೋ॒ಷಗ್ಂ  ಸು॑ಭಗೇ॒  ರರಾ॑ಣಾ  ॥  ಸಿನೀ॑ವಾಲಿ॒ , ಯಾ
ಸು॑ಪಾ॒ಣಿಃ  ॥  ಕು॒ಹೂಮ॒ಹಗ್ಂ  ಸು॒ಭಗಾಂ᳚ -
ವಿಁದ್ಮ॒ನಾಪ॑ಸಮ॒ಸ್ಮಿನ್ . ಯ॒ಜ್ಞೇ  ಸು॒ಹವಾ᳚ -



ಞ್ಜೋಹವೀಮಿ  ।  ಸಾ  ನೋ॑  ದದಾತು॒  ಶ್ರವ॑ಣ -ಮ್ಪಿತೃ॒ಣಾ -
ನ್ತಸ್ಯಾ᳚ಸ್ತೇ  ದೇವಿ  ಹ॒ವಿಷಾ॑  ವಿಧೇಮ  ॥  ಕು॒ಹೂ -
ರ್ದೇ॒ವಾನಾ॑ಮ॒ಮೃತ॑ಸ್ಯ॒  ಪತ್ನೀ॒  ಹವ್ಯಾ॑  ನೋ  ಅ॒ಸ್ಯ
ಹ॒ವಿಷ॑ಶ್ಚಿಕೇತು  ।  ಸ -ನ್ದಾ॒ಶುಷೇ॑  ಕಿ॒ರತು॒  ಭೂರಿ॑
ವಾ॒ಮಗ್ಂ  ರಾ॒ಯಸ್ಪೋಷ॑ -ಞ್ಚಿಕಿ॒ತುಷೇ॑  ದಧಾತು  ॥  36 ॥
(ಭಾಮಾ॑ಸೋ॒  – ದಾತಾ॒  – ತ್ವ  – ಮ॒ನ್ತರಿ॑ಖ್ಷ॒ಗ್ಂ॒  ಸಾ
ನೋ॑  ದೇ॒ವೀ  ಸು॒ಹವಾ॒  ಶರ್ಮ॑  ಯಚ್ಛತು॒  -ಶ್ರವ॑ಣಂ॒  –
ಚತು॑ರ್ವಿಗ್ಂಶತಿಶ್ಚ ) (ಅ . 11)

(ಅಗ್ನೇ॑  ತೇಜಸ್ವಿನ್  – ವಾ॒ಯು  – ರ್ವಸ॑ವಸ್ತ್  – ವೈ॒ತದ್ವಾ
ಅ॒ಪಾಂ  – ವಾಁ॒ಯುರ॑ಸಿ  ಪ್ರಾ॒ಣೋ  ನಾಮ॑  – ದೇ॒ವಾ  ವೈ
ಯದ್ಯ॒ಜ್ಞೇನ॒ನ  – ಪ್ರ॒ಜಾಪ॑ತಿ  ರ್ದೇವಾಸು॒ರಾ  –
ನಾ॑ಯು॒ರ್ದಾ  – ಏ॒ತಂ -ಯುಁವಾ॑ನ॒ಗ್ಂ॒  – ಸೂರ್ಯೋ॑  ದೇ॒ವ  –
ಇ॒ದಂ -ವಾಁ॒  – ಮೇಕಾ॑ದಶ )

(ಅಗ್ನೇ॑  ತೇಜಸ್ವಿನ್  – ವಾ॒ಯುರ॑ಸಿ॒  – ಛನ್ದ॑ಸಾಂ -
ವೀಁ॒ರ್ಯಂ॑  – ಮಾ॒ತರ॑ಞ್ಚ॒  – ಷಟ್ತ್ರಿಗ್ಂ॑ಶತ್  )

(ಅಗ್ನೇ॑  ತೇಜಸ್ವಿಗ್ಗ್ , ಶ್ಚಿಕಿ॒ತುಷೇ॑  ದಧಾತು  )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ನ್ತೃತೀಯಕಾಣ್ಡೇ  ತೃತೀಯಃ  ಪ್ರಶ್ನ -ಸ್ಸಮಾಪ್ತಃ  ॥

